
Brahmakrita Shri Kumbheshvara Stutih

ப்³ரஹ்மக்ரு’தா ஶ்ரீகும்பே⁴ஶ்வரஸ்துதி:

ப்³ரஹ்மோவாச ।
நமோ நம: காரணகாரணாய
ஶ்ரீமத்ஸுதா⁴கும்ப⁴க³விக்³ரஹாய ।
கல்யாணஸாந்த்³ராய கு³ணாகராய
ஶ்ரீகும்ப⁴லிங்கா³ய நமஶ்ஶிவாய ॥ 1॥
பீ⁴மாய பீ⁴மாதி⁴ஹராய ஶம்ப⁴வே
நாகா³ய ஶாந்தாய மநோஹராய ।
மஹாஜடாஜூடத⁴ராய பூ⁴தயே
ஶ்ரீகும்ப⁴லிங்கா³ய நமஶ்ஶிவாய ॥ 2॥
ஸர்வாக³மாம்நாய ஶரீரதா⁴ரிணே
ஸோமார்கநேத்ராய மஹேஶ்வராய ।
யஜ்ஞாய யஜ்ஞேஶ்வரபூஜிதாய
ஶ்ரீகும்ப⁴லிங்கா³ய நமஶ்ஶிவாய ॥ 3॥
காத்யாயநீகாமிததா³யகாய
து³ர்கா³ர்த⁴தே³ஹாய க்ரு’தாக³மாய ।
காலாய காலேஶ்வரபூஜிதாய
ஶ்ரீகும்ப⁴லிங்கா³ய நமஶ்ஶிவாய ॥ 4॥
விபூ⁴திதா³நேகஶரீரதா⁴ரிணே
கல்பாய கல்பாந்தகராய ஶம்ப⁴வே ।
விஶ்வாய வைஶ்வாநரலோசநாய
ஶ்ரீகும்ப⁴லிங்கா³ய நமஶ்ஶிவாய ॥ 5॥
மாயாப்ரபஞ்சாய மநோஹராய
மாயாக⁴டேஶாய மஹாऽऽதி⁴ஹாரிணே ।
மாயாப்ரபஞ்சைகநிதா³நமூர்தயே
ஶ்ரீகும்ப⁴லிங்கா³ய நமஶ்ஶிவாய ॥ 6॥

ப்³ரஹ்மக்ரு’தா ஶ்ரீகும்பே⁴ஶ்வரஸ்துதி:

போ⁴கீ³ந்த்³ரஸம்பூஜிதவிக்³ரஹாய
போ⁴கீ³ந்த்³ரபூ⁴ஷாய ப⁴வாந்தகாய ।
ஶ்ரீபா⁴ரதீஶகரபல்லவபூஜிதாய
ஶ்ரீகும்ப⁴லிங்கா³ய நமஶ்ஶிவாய ॥ 7॥
தாம்ராய சாமீகரபூ⁴ஷிதாய
ஶ்ரீஸோமகோடீரவிபூ⁴ஷிதாய ।
ஸமஸ்தஸத்க்ஷேத்ரதலாவராய
ஶ்ரீகும்ப⁴லிங்கா³ய நமஶ்ஶிவாய ॥ 8॥
ஸ்ரு’ஷ்டிஸ்தி²தித்⁴வம்ஸநகாரணாய
ஶ்ரீஸ்ரு’ஷ்டிபீ³ஜாங்க³மநோஹராய ।
ஸச்சா²ஸ்த்ரவேதா³ந்தகளேப³ராய
ஶ்ரீகும்ப⁴லிங்கா³ய நமஶ்ஶிவாய ॥ 9॥
ஷட்³வர்க³ஸம்பே⁴த³நதீ³க்ஷிதாய
ஷடா³நநாதி³த்யப²லப்ரதா³ய ।
ஸமஸ்தமந்த்ரார்த²நிதா³நரூபிணே
ஶ்ரீகும்ப⁴லிங்கா³ய நமஶ்ஶிவாய ॥ 10॥
கும்போ⁴த்³ப⁴வப்ரமுக²பூஜிதவிக்³ரஹாய
வீராய வீராந்தகராய மாயிநே ।
ப⁴க்தேஷ்டதா³நநிபுணாய ப⁴வாப்³தி⁴போத்ரே
ஶ்ரீகும்ப⁴லிங்கா³ய நமஶ்ஶிவாய ॥ 11॥
மூலாய மூலாக³மபூஜிதாய
பாதாளமூலாய நிதீ⁴ஶ்வராய ।
நித்யாய ஸித்³தே⁴ஶ்வரபூஜிதாய
ஶ்ரீகும்ப⁴லிங்கா³ய நமஶ்ஶிவாய ॥ 12॥
ஸமஸ்தகல்யாணவரப்ரதா³ய
ஸமஸ்தகல்யாணநிதா³நமூர்தயே ।
ஶ்ரீமங்க³ளாம்பா³ऽர்சிதபாத³பத்³மிநே
ஶ்ரீகும்ப⁴லிங்கா³ய நமஶ்ஶிவாய ॥ 13॥
லக்³நாதி⁴பேஶாய க்³ரஹார்சிதாய

ப்³ரஹ்மக்ரு’தா ஶ்ரீகும்பே⁴ஶ்வரஸ்துதி:

ஶ்ரீகாமதே⁴நுஸுரஸங்க⁴ஸுபூஜிதாய ।
பஞ்சாநநாய பரமார்த²நித³ர்ஶகாய
ஶ்ரீகும்ப⁴லிங்கா³ய நமஶ்ஶிவாய ॥ 14॥
தீர்தா²தி⁴நாதா²ய ப²லப்ரதா³ய
ப²லஸ்வரூபாய ப²லாங்க³தா⁴ரிணே ।
ஶ்ரீமந்த்ரபீடே²ஶ்வரிவல்லபா⁴ய
ஶ்ரீகும்ப⁴லிங்கா³ய நமஶ்ஶிவாய ॥ 15॥
காருண்யநித⁴யே துப்⁴யம் கல்யாணகு³ணஸிந்த⁴வே ।
ஶூலிநே மாலிநே துப்⁴யம் நமஸ்தே விஶ்வமூர்தயே ॥ 16॥
அகோ⁴ராய நமஸ்துப்⁴யம் வாமதே³வாய தே நம: ।
ஸத்³யோஜாதாய நீலாய லோஹிதாக்ஷாய தே நம:॥ 17॥
சண்ட³க²ண்டா³ய ஶாந்தாய காலகாலாந்தகாய ச ।
ருத்³ராய நீலகண்டா²ய நமோ ம்ரு’த்யுஞ்ஜயாய ச ॥ 18॥
ஶிபிவிஷ்டாய காலாய காலத³ண்டா³ய தே நம: ।
ஶ்ரீமதே வேத³நித⁴யே வேத³வேத்³யாய தே நம:॥ 19॥
வைத்³யாய வஸுநாதா²ய வரிஷ்டா²ய நமோநம: ।
ஶர்வாய ஶாகி²நே துப்⁴யம் மத³நாங்க³விபே⁴தி³நே ॥ 20॥
சந்த்³ரசூடா³ய சண்டா³ய நமஸ்தே க²ண்டி³தாரயே ।
ஹரிகேஶாய தே³வாய புஷ்டாநாம் பதயே நம:॥ 21॥
பஶூநாம் பதயே துப்⁴யம் வ்ரு’ஷபா⁴க்ஷாய தே நம: ।
வ்ரு’ஷவாஹாய விஷவே புண்யகாலாய தே நம: ।
கார்யகாரணரூபாய பே⁴த³பே⁴த்³யாய தே நம:॥ 22॥
புரத: ப்ரு’ஷ்ட²தஶ்சைவ பார்ஶ்வதஸ்தே நமோநம: ।
பூ⁴யோ பூ⁴யோ நமஸ்துப்⁴யம் பூ⁴யோ பூ⁴யோ நமோநம:॥ 23॥
இதி ப்³ரஹ்மக்ரு’தா ஶ்ரீகும்பே⁴ஶ்வரஸ்துதி:ஸம்பூர்ணா ।

